
Efni: Umsögn um frumvörp til laga um breytingar á Lögum nr. 57/1999 og lögum 
nr. 65/1965

Skólafélagi Landbúnaðarháskólans á Hvanneyri barst til umsagnar frumvörp til laga um 
breytingu á búfræðslulögum nr. 57/1999 og lögum um rannsóknarstofnanir 
atvinnuveganna nr. 65/1965 þar sem gert er ráð fyrir að leggja niður 
Landbúnaðarháskólann á Hvanneyri og Rannsóknarstofnun landbúnaðarins og stofna 
Landbúnaðarháskóla íslands sem taki við verkefhum þessara stofiiana og öllum eignum 
þeirra.

Skólafélagið fagnar stofnun Landbúnaðarháskóla Islands og telur fyrirhugaðar breytingar 
þarft framfaraskref fyrir íslenskan landbúnað.
Skólafélagið gerir efitirfarandi athugasemd við breytingu á lögum um búnaðarfræðslu nr. 
57/1999.

Við 7. grein frumvarpsins gerum við eftirfarandi athugasemd.

Nemendum er ekki ætlaður fulltrúi í háskólaráði eins og lög um háskóla nr. 
136/1997 kveða á um. í flestum ef ekki öllum háskólum eiga nemendur fulltrúa í 
háskólaráði enda er það almennt viðurkennt sem sjálfsagður réttur, því háskóli er 
vettvangur atvinnulífs, fræðaumhverfis og námsmanna. I sambærilegum háskólum 
erlendis s.s. Landbúnaðarháskólanum í Kaupmannahöfn og Norska 
landbúnaðarháskólanum, eiga nemendur fulltrúa í háskólaráði. Til að gæta síðan 
samræmis þá er rétt að starfsmenn Landbúnaðarháskóla Islands eigi fulltrúa i ráðinu.

Við gerum því að tillögu okkar að 7. grein hljóði sem svo:

I háskólaráði eiga sæti:

1. Háskólarektor sem jafnframt er formaður ráðsins.
2. Einn fulltrúi skipaðir af landbúnaðaráðherra.
3. Einn fulltrúi tilnefndur af menntamálaráðherra.
4. Einn fulltrúi tilnefhdur af Bændasamtökum Islands.
5. Einn fulltrúi tilnefiidur af Samtökum atvinnulífsins.
6. Einn fulltrúi tilnefndur af nemendum Landbúnaðarháskóla Islands.
7. Einn fulltrúi tilnefndur af starfsmönnum Landbúnaðarháskóla Islands 

Tilnefna skal og skipa bæði aðal- og varamann í háskólaráð. Landbúnaðarráðherra skipar 
í háskólaráð til 5 ára í senn.

